
ᐱᒋᐊᕐᓂᖓ 

 
 

ᐃᓚᒋᔭᖓ ᐱᓕᕆᕕᑦᑕ ᑲᔪᓰᓐᓇᕐᑐᒃᑯᑦ ᐱᐅᓂᒃᓴᒥᒃ ᐱᔨᓯᕈᒪᓂᖏᑦ ᑭᒐᕐᑐᕐᑕᑦᑎᓐᓄᑦ 
ᐊᒻᒪᓗ ᑎᒍᒥᐊᕐᑎᐅᔪᓄᑦ ᒥᓂᔅᑕᐅᑦ ᑐᖏᓕᐊ ᐱᒋᐊᕐᑎᑦᑎᓚᐅᕐᒪᑦ ᐊᐅᓚᑕᐅᔪᑦ 
ᕿᒥᕈᔭᐅᓂᖏᓐᓂᒃ. 
ᖃᐅᔨᓴᕐᑎᐅᔪᑦ ᑎᓕᔭᐅᓚᐅᕐᑐᑦ ᕿᒥᕈᖁᔭᐅᓪᓗᑎᒃ ᐊᒻᒪᓗ ᓴᐳᓐᓂᐊᕐᓂᕐᒧᑦ ᐱᓕᕆᕕᒃᐳᑦ 
ᑲᑎᖃᑎᖃᓚᐅᕐᑐᑦ ᖃᐅᔨᓴᕐᑎᓂᒃ ᑎᓯᐱᕆ 2013. ᐊᕋᒍ ᐃᓗᐊᓂ ᕿᒥᕈᖃᑦᑕᓚᐅᕐᑐᑦ 
ᑕᒪᕐᒥᒃ ᐊᐅᓚᑕᐅᔪᑦ ᐱᓕᕆᕕᐅᔪᒥ. ᐱᓕᕆᐊᒃᓴᖏᑦ ᐱᔭᒃᓴᖏᑦ ᑲᒪᒋᔭᖏᓪᓗ ᐊᑐᓂ 
ᐱᓕᕆᕕᐅᔪᑦ ᓇᓗᓇᐃᕐᑕᐅᓪᓗᑎᒃ. ᐊᑐᓂ ᓴᐳᓐᓂᐊᕐᓂᕐᒧᑦ ᐱᓕᕆᕕᖓᓂ, 
ᑐᐊᕕᕐᓇᕐᑐᓕᕆᓂᕐᒧᑦ ᐊᐅᓚᑦᑎᔪᑦ, ᖃᑦᑎᕆᔨᒃᑯᑦ ᐊᖓᔪᖃᖓᑦ ᐊᒻᒪᓗ 
ᐊᑦᑕᕐᓇᕐᑕᐃᓕᒪᓂᕐᒧᑦ ᐱᓕᕆᕕᖓ ᕿᒥᕈᔭᐅᓚᐅᕐᑐᑦ ᐊᕋᒍ ᐃᓗᐊᓂ ᖃᖓᖑᕋᖓᑦ. 
 
ᕿᒥᕈᔭᐅᕙᓪᓕᐊᑎᓪᓗᒋᑦ, ᓇᓗᓇᕈᓐᓂᓚᐅᕐᑐᖅ ᐊᓯᓪᓕᕐᑐᖃᕆᐊᖃᕐᓂᖓᓂᒃ 
ᐱᓕᕆᕕᐅᔪᑦ ᐃᓗᐊᓂ ᐊᐅᓚᓂᖓᓂ ᐋᕿᒋᐊᕐᓗᒋᑦ ᐊᓯᖏᓐᓄᑦ ᐊᒃᑐᐊᓂᖃᓕᕐᓗᑎᒃ 
ᐊᐅᓚᑕᐅᔪᓄᑦ ᐊᒻᒪᓗ ᑭᒐᕐᑐᑦᑎᐊᒃᑲᓐᓂᕋᓱᒃᓗᒋᑦ ᑎᒍᒥᐊᕐᑎᐅᔪᑦ. ᐊᑐᓂ ᐱᓕᕆᕕᒃ 
ᓴᐳᓐᓂᐊᕐᓂᕐᒧᑦ ᐱᔨᓯᕐᑕᐅᔪᑦ ᐊᐅᓚᓂᖓᑕ ᐊᑐᐊᒐᖏᓐᓂᒃ ᓴᕿᑦᑎᔪᖃᓚᐅᕐᑐᖅ ᐊᒻᒪᓗ 
ᐊᑐᐊᒐᐃᑦ ᓇᓗᓇᐃᕐᑕᐅᓪᓗᑎᒃ ᐊᓯᓪᓕᕐᑕᐅᔪᓪᓗ ᐃᓚᔭᐅᔪᓪᓗ ᒪᓕᒐᖏᓐᓄᑦ 
ᐱᔭᕆᐊᖃᕐᓂᖏᑦ ᒪᓕᒃᓗᒋᑦ. 
 
ᖃᐅᔨᓴᕐᑎᐅᔪᑦ ᑐᓂᓯᓚᐅᕐᑐᑦ ᒥᓂᔅᑕᐅᑦ ᑐᖏᓕᐊᓄᑦ ᐊᑐᓕᖁᔭᕐᒥᓂᒃ 
ᐋᕿᒃᓱᕆᐊᖃᕐᓂᖏᓐᓂᒃᓗ ᐊᒻᒪᓗ ᒪᓕᒃᓗᒋᑦ ᐊᑐᖁᔭᐅᔪᑦ ᑐᓂᔭᐅᓚᐅᕐᑐᑦ 
ᐊᖓᔪᖃᐅᑎᓄᑦ ᓯᕗᓕᕐᑎᓄᑦ ᒪᓕᒐᓕᐅᕐᕕᒃᒥ ᐊᖏᕐᑕᐅᓇᓱᒃᓂᐊᕐᑐᓂᒃ ᕕᕗᐊᕆ 2015.  
 
ᓄᓇᕗᑦ ᑐᐊᕕᕐᓇᕐᑐᓕᕆᓂᕐᒥᒃ ᐊᐅᓚᑕᐅᔪᑦ ᐃᓄᑐᓪᓗᓂ ᐊᐅᓚᓂᖃᓕᓚᐅᕐᑐᖅ 
ᐱᓕᕆᕕᐅᓪᓗᓂ ᑐᕋᒐᖃᕐᖢᓂ ᐱᓕᕆᐊᕆᔭᑐᐊᕆᓪᓗᓂᐅᒃ ᑐᐊᕕᕐᓇᕐᑐᓕᕆᓂᖅ 
ᕿᓂᕐᓂᖅ ᐊᒻᒪᓗ ᐸᕐᓴᐃᓂᖅ. ᐊᐅᓚᓂᖓᑕ ᐸᕐᓇᐅᑎᖏᑦ ᐊᕋᒍᒧᑦ 2015-16 
ᐱᔭᕆᕐᑕᐅᓂᐊᕐᑐᖅ ᐊᑐᐊᒐᐅᔪᓕᒫᑦ ᐊᒻᒪᓗ ᐊᑐᓕᕐᑎᑕᐅᓗᑎᒃ ᒪᓕᒃᑕᐅᒐᔭᕐᑐᑦ 
ᐊᐅᓚᓂᖓᓄᑦ ᐊᑐᐊᒐᐃᑦ ᐋᕿᒃᑕᐅᓯᒪᔪᑦ ᐱᓕᕆᕝᕕᒃᒧᑦ.  

ᐱᓂᕐᓗᖓᓂᒃᑯᑦ ᑮᓇᐅᔭᑎᒍᑦ ᐃᑲᔫᑕᐅᔪᑦ ᐋᕿᒃᓯᒪᓂᖓ 
ᐊᕋᒍᖓᓂ 2014 ᒐᕙᒪᑐᖃᒃᑯᑦ ᐅᖃᐅᓯᖃᓚᐅᕐᑐᑦ ᑮᓇᐅᔭᐃᑦ ᑐᓂᔭᐅᖃᑦᑕᕐᓂᖏᑦ 
ᐊᓯᓪᓕᕐᓂᐊᕐᓂᖏᓐᓂᒃ ᐱᓂᕐᓗᖓᔪᓄᑦ ᑮᓇᐅᔭᑎᒍᑦ ᐃᑲᔪᑕᐅᖃᑦᑕᕐᑐᓄᑦ. ᐊᓯᓪᓕᕐᓂᐅᔪᑦ 
ᑭᓇᐅᔭᑎᒍᑦ ᐊᒥᒐᕐᓯᓂᕐᓴᐅᔾᔪᑕᐅᓚᐅᕐᑐᑦ ᒐᕙᒪᒃᑯᑦ ᓄᓇᕗᑦᒧᑦ ᐱᓇᓱᒃᕕᐅᓕᕐᓂᕈᓂ 
ᓯᕗᓂᑦᑎᓐᓂ. ᓄᓇᕗᑦ ᐊᒻᒪᓗ ᐊᑕᐅᑎᒃᑯᖃᑕᐅᓪᓗᑎᒃ ᐊᓯᖏᑦ ᐊᕕᒃᑐᕐᓯᒪᒧᒦᑦᑐᑦ ᓄᓇᖁᑎᖃᕐᑐᑦ 
ᖃᐅᔨᒪᑎᑦᑎᓇᓱᒃᓂᐊᕐᑐᑦ ᒐᕙᒪᑐᖃᒃᑯᓐᓂᒃ ᐅᑎᕐᑎᑕᐅᖁᔭᐅᓗᓂ ᑮᓇᐅᔭᑎᒍᑦ 
ᐃᑲᔪᑕᐅᕙᓚᐅᕐᑐᖅ. ᓄᑖᖑᔪᖅ ᐊᑐᕐᑕᐅᓕᕐᑐᖅ ᐱᖓᓱᐃᕐᓱᓪᓗᐊᕐᓗᓂ ᐃᓚᖓᐅᑎᖃᑦᑕᕐᓂᐊᕐᒪᑦ 
ᓄᓇᕗᑦ ᑎᒍᒥᐊᓕᕐᑕᖓ ᐊᒻᒪᓗ ᐃᓚᖓᐅᑎᓗᓂ ᐅᑎᕐᑎᕕᐅᔪᓐᓇᕐᑐᖅ ᐃᔪᒪᕕᐅᓯᒪᑎᓪᓗᒋᑦ 
ᐱᓂᕐᓗᖓᔪᓄᑦ ᓯᓚᒧᑦ ᐊᕙᑎᑦᑎᓐᓄᓪᓗ.       
 

ᑐᐊᕕᕐᓇᕐᑐᓂᒃ ᐊᐅᓚᑦᑎᓂᕐᒥᑦ ᐱᓕᒻᒪᒃᓴᐃᓂᖅ  
ᐱᓕᒻᒪᒃᓴᐃᓂᖅ ᖃᓄᐃᑦᑐᖃᕐᑎᓪᓗᒍ ᐊᐅᓚᑦᑎᓂᕐᒥᒃ ᐊᐅᓚᓂᖓᓂᒃ ᑲᔪᓯᕙᓪᓕᐊᖏᓐᓇᕐᑐᖅ 
ᐊᕋᒍ ᐃᓗᐊᓂ. ᐸᕐᓇᐅᑎᖃᓚᐅᕋᑦᑕ ᐊᐅᓚᓂᖃᕐᑐᒥ ᑕᐃᔭᐅᔪᖅ ᓇᓄᖅ 2014, ᓴᕗᓐᓂᐊᕐᓂᕐᒧᑦ 
ᐱᔨᓯᕐᓂᖏᑦ ᐃᑲᔪᕐᑎᖃᕐᖢᑎᒃ ᐊᓯᖏᓐᓂᒃ ᐃᓚᐅᖃᑕᐅᓂᐊᓚᐅᕐᒪᑕ ᐊᐅᓚᓂᖓᓂᒃ 
ᐊᖏᖃᑎᒋᒃᓂᒃᑯᑦ ᐊᐅᓚᔾᔪᑕᐅᔪᑦ ᑕᐃᔭᐅᔪᒧᑦ ᓇᓄᒻ ᐊᐅᓚᑕᐅᒐᔭᕐᓂᖓᓂᒃ ᖃᓄᐃᓕᔪᖃᕐᓂᕈᓂ 
ᐊᐅᓚᑦᑎᓂᖅ ᐊᐅᓚᔾᔪᑎ ᐊ. ᐃᖃᓇᐃᔭᕐᑎᑦ ᐱᓕᕆᕕᑦᑎᓐᓂ ᐱᓕᒻᒪᒃᓴᖃᑕᐅᓚᐅᕐᑐᑦ 
ᐃᓄᑐᐃᓐᓇᐃᑦ ᐊᑦᑕᕐᓇᕐᑕᐃᓕᒪᑎᑕᐅᓂᖏᓐᓄᓂᑦ ᐱᓕᕆᕕᖓᓂ ᑲᓇᑕᒥ ᐊᒻᒪᓗ ᐅᓇᑕᒃᑐᒃᓴᒃᑯᑦ 
ᑲᓇᑕᒥ (ᑖᒃᑯᐊ ᒐᕙᒪᑐᖃᒃᑯᑦ ᑎᒍᒥᐊᕐᑎᐅᔫᒃ) ᐊᑐᕐᑕᐅᓂᖓᓂᒃ ᐊᐅᓚᔾᔪᑕᐅᔪᒥᒃ 
ᐱᓕᒻᒪᒃᓴᕐᑎᓪᓗᒋᑦ.    
 

ᐋᓐᓂᕐᓯᒪᔪᓕᕆᓂᖅ  ᐃᓅᓕᓴᐃᓂᖅ  Red Cross  
ᐊᖏᖃᑎᒌᓚᐅᕐᑐᑦ ᑲᓇᑕᒥ ᐋᓐᓂᕐᓯᒪᔪᓕᕆᓂᕐ ᐃᓅᓕᓴᐃᓂᕐᒥᒃ ᐊᒻᒪᓗ ᐃᓕᓴᐃᔨᐅᔪᑦ ᑕᕙᖓᑦ 
ᑐᙵᕕᖏᓐᓂᑦ ᐱᓕᒻᒪᒃᓴᕐᓯᒪᒃᒪᑕ ᐃᓕᓴᕆᔭᐅᓯᒪᓕᕐᖢᑎᒃᓗ ᓄᓇᕘᒻᒥᐅᑦ ᐃᓅᓕᓴᐃᓂᕐᒥᒃ 
ᐋᓐᓂᕐᓯᒪᔪᓂᒃ ᐃᓕᓴᐃᔨᐅᔪᓐᓇᕐᓯᓪᓗᑎᒃ. ᐱᒋᐊᕐᑎᑕᐅᓚᐅᕐᓯᒪᔪᖅ ᐱᓕᒻᒪᒃᓴᐃᓂᕐᓗ 
ᐊᔨᕈᑕᐅᓚᐅᕐᑎᓪᓗᒍ ᑕᕿᓄᑦ 18−ᓄᑦ ᖃᓄᕐ ᐊᑐᓕᕐᑎᑕᐅᒐᔭᕐᒪᖔᑦ. ᑐᐊᕕᕐᓇᕐᑐᓕᕆᓂᕐᒧᑦ 
ᐊᐅᓚᑦᑎᔨᑦ ᐅᐱᒍᓱᑦᑎᐊᕐᑐᑦ ᐱᔭᕇᕐᓯᓂᖏᓐᓂᒃ ᐊᒻᒪᓗ ᒥᓂᔅᑕᐅᔪᑦ ᑐᖏᓕᐊ ᖁᔭᓐᓇᒦᕐᑕᐅᔪᖅ 
ᐃᑲᔪᕐᑐᐃᓚᐅᕐᓂᖓᓄᑦ ᑲᔪᓯᔪᓐᓇᓚᐅᕐᒪᑦ. 
 
ᑖᓐᓇ ᐊᐅᓚᓂᖓ ᑐᓂᔭᐅᓚᐅᕐᑐᖅ ᓄᓇᓕᒃᓂ ᐱᓕᒻᒪᒃᓴᐃᓂᕐᒧᑦ ᑲᑐᔾᔨᖃᑎᒋᖏᓐᓄᑦ ᐊᒻᒪᓗ 
ᐊᒃᑐᐊᓂᖃᕐᓂᖏᓐᓄᑦ ᓄᓇᓕᒃᓄᑦ ᓄᓇᕗᒻᒥ ᐃᓱᒪᒋᔭᐅᔪᖅ ᐃᓕᓴᕆᔭᐅᓯᒪᔪᑦ 
ᐃᓕᓴᐃᔨᐅᔪᓐᓇᕐᑐᑦᓂᒃ ᐱᑕᖃᖁᓪᓗᒍ ᓄᓇᓕᒃᓂ ᓯᕗᓂᒃᓴᑦᑎᓐᓂ.   
 
ᓄᓇᓕᒃᓂ ᐱᓕᒻᒪᒃᓴᐃᓂᕐᒧᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐃᓄᓕᓴᐃᔩᑦ ᐃᖃᓇᐃᔭᖃᑎᒋᒃᑐᑦ 
ᐃᓕᓴᐃᔨᒻᒪᕆᒃᒥᒃ ᐱᑕᖃᖁᓪᓗᒍ ᐃᓕᓴᕆᔭᐅᒃᑲᓐᓂᕆᐊᓕᑦ ᑲᔪᓯᑎᑕᐅᓂᐊᕐᒪᑕ 
ᐃᓕᓐᓂᐊᕐᑎᑕᐅᓗᑎᒃᓗ ᐃᓕᓴᐃᔨᐅᔪᓐᓇᕐᑐᑦ ᐃᓄᐃᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᑲᔪᕐᓯᒪᔪᑦ 
ᐃᓄᒃᑎᑐᖓᓕᕐᑕᐅᓪᓗᑎᒃ ᐋᓐᓂᐊᓂᕐᒧᑦ ᑎᒥᒧᓪᓗ ᐅᖃᐅᓰᑦ ᐊᒻᒪᓗ ᐃᓄᓕᓴᐃᔩᑦ 
ᐱᔪᓐᓇᕐᑎᑦᑎᒃᒪᑕ ᐃᓄᒃᑎᑐᖓᓕᕐᑕᐅᓪᓗᑎᒃ ᐋᓐᓂᕐᓯᒪᔪᓄᑦ ᖃᐅᔨᒪᔾᔪᑏᑦ ᓇᒃᓴᑲᑕᒐᐃᑦ 
ᐃᓄᒃᑎᑐᑦ. ᐃᓕᓐᓂᐊᕐᑐᓕᕆᔨᒃᑯᑦ ᐊᑐᖃᑦᑕᕐᑐᑦ ᐃᓕᓐᓂᐊᕐᑎᑦᑎᓪᓗᑎᒃ ᐃᓕᓐᓂᐊᕐᑎᑕᒥᒃᓄᑦ 
ᓄᓇᕗᒻᒥ, ᐊᒻᒪᓗ ᓂᕆᐅᒋᔭᐅᔪᖅ ᐊᐅᒪᓂᖓ ᐊᑐᕐᑕᐅᒃᑲᓐᓂᖁᓪᓗᒍ ᓯᕗᓂᒃᓴᒥ. ᐃᓱᒪᒋᔭᕗᑦ 
ᑮᓇᐅᔭᕐᑖᒃᑲᓐᓂᕈᑦᑕ ᐱᓕᒻᒪᒃᓴᐃᒃᖃᑦᑕᕈᒪᓪᓗᑕ ᓄᓇᓕᒃᓂ ᑭᓇᑐᐃᓐᓇᕐᒧᑦ ᐃᓕᓐᓂᐊᕈᒪᔪᓄᑦ.   
 
ᒐᕙᒪᒃᑯᑦ ᐱᓕᕆᕕᖏᑦ, ᐃᑲᔪᕐᑎᐅᔪᓪᓗ, ᐊᒻᒪᓗ ᒐᕙᒪᐅᖏᑦᑐᒐᓗᐊᑦ ᑲᑐᔾᔨᖃᑎᖐᑦ ᓱᕐᓗ 
ᐃᓄᓕᓴᐃᓂᕐᒥᒃ ᐱᓕᕆᐊᖃᕐᑐᑦ ᐃᑲᔪᕐᑎᒌᒃᖢᑎᒃ ᑭᒐᕐᑐᐃᑦᑎᐊᖁᓪᓗᒋᑦ ᐃᓄᖏᓐᓂᒃ ᓄᓇᕗᒻᒥ 

ᐊᐅᓚᓂᖃᑦᑎᐊᓚᐅᕐᑐᖅ ᐱᓕᕆᐊᖑᓪᓚᕆᒃᖢᓂᓗ ᑐᐊᕕᕐᓇᕐᑐᓕᕆᓂᕐᒧᑦ ᐊᐅᓚᑦᑎᔨᓄᑦ 
ᐃᖃᓇᐃᔭᕐᑎᖏᓐᓄᑦ ᐊᒻᒪᓗ ᓄᓇᓕᒃᓂ ᐱᓕᒻᒪᒃᓴᐃᓂᕐᒧᑦ ᑲᑐᔾᔨᖃᑎᖐᖏᓐᓄᑦ.   

ᐊᐅᓚᓂᖓ ᑕᐃᔭᐅᔪᖅ ᓇᓄᖅ Operation Nanook 2014 
ᐊᓂᒍᕐᑎᓪᓗᒋᑦ ᑕᖀᑦ 9 ᐸᕐᓇᒃᑕᐅᓪᓗᓂ ᑲᑎᒪᔾᔪᑕᐅᕙᒃᖢᓂᓗ, ᐊᐅᓚᓂᖓ ᑕᐃᔭᐅᔪᖅ 
ᓇᓄᖅ ᐱᒋᐊᓚᐅᕐᑐᖅ ᐊᒋᓯ 22−ᒥᑦ 29−ᒧᑦ, 2014. ᐊᐅᓚᓂᖃᓚᖒᓚᐅᕐᑐᑦ ᓄᓇᒥ 
ᑲᖏᕐᖢᒃᒥ York Sound ᐊᒻᒪᓗ ᐃᖃᓗᐃᑦ.  
 
ᑐᕋᒐᖃᓚᐅᕐᑐᑦ ᐱᓕᒻᒪᒃᓴᕐᓂᖏᑦ ᒐᕙᒪᒃᑯᑦ ᓄᓇᕗᑦ ᑐᐊᕕᕐᓇᕐᑐᓄᑦ ᐊᐅᓚᑦᑎᔨᖏᑦ 
ᐱᓕᒻᒪᒃᓴᕐᓗᑎᒃ ᓯᕗᒃᑲᕐᑕᕐᓗᑎᒃ ᒐᕙᒪᓕᒪᓂᒃ ᑲᒪᔭᕆᐊᖃᓕᕐᐸᑕ ᖃᓄᐃᑦᑐᖃᕐᑎᓪᓗᒍ 
ᑐᐊᕕᕐᓇᕐᑐᒥᒃ. ᑐᐊᕕᕐᓇᕐᑐᓄᑦ ᐊᐅᓚᑦᑎᔩᑦ ᓯᕗᑲᕐᑕᓚᐅᕐᑐᑦ ᐊᒻᒪᓗ ᐊᐅᓚᑦᑎᕕᐅᔪᒥᒃ 
ᑲᒪᒋᔭᖃᕐᖢᑎᒃ ᐱᓕᒻᒪᒃᓴᕐᓂᓕᒪᖏᓐᓂ. ᐃᖃᓇᐃᔭᕐᑎᐅᔪᑦ ᐱᖓᓱᓪᓗᑎᒃ ᑐᐊᕕᕐᓇᕐᑐᓄᑦ 
ᐊᐅᓚᑦᑎᔨᐅᔪᑦ ᑕᐃᑲᓂᖃᑕᐅᓚᐅᕐᑐᑦ ᑲᖏᕐᖢᐊᓂ York Sound: ᖃᓄᐃᑦᑐᖃᕐᑎᓪᓗᒍ 
ᐊᐅᓚᑦᑎᔨ, ᐃᓗᓕᖏᓐᓂᒃ ᑲᒪᔨ ᐊᒻᒪᓗ ᐊᑦᑕᕐᓇᕐᑕᐃᓕᒪᔨ. ᖃᓄᐃᑦᑐᖃᕐᑎᓪᓗᒍ ᑲᒪᔨ 
ᐊᑐᕐᑎᑦᑎᓚᐅᕐᑐᖅ ᑲᑎᑕᐅᓪᓗᑎᒃ ᐊᐅᓚᑕᐅᓕᕐᖢᑎᒃ ᐃᑲᔪᕐᑎᖃᕐᖢᑎᒃ ᐅᓇᑕᒃᑐᒃᓴᒃᑯᑦ 
ᐊᖓᔪᖃᖓᓐᓂᒃ ᐅᐸᒃᓯᒪᓪᓗᓂ ᑲᓇᑕᒥ ᐅᓇᑕᒃᑐᒃᓴᒃᑯᓐᓂᑦ. 
 

 
ᑐᐊᕕᕐᓇᕐᑐᓕᕆᔨᒃᑯᑦ ᐃᖃᓇᐃᔭᕐᑎᑦ ᐊᐅᓪᓚᕋᓱᒃᑐᑦ ᑲᖏᕐᖢᒃᒧᑦ York Sound ᐱᒋᐊᓕᕐᑎᓪᓗᒍ 

ᐊᐅᓚᓂᖅ ᓇᓄᖅ  
 
ᒐᕙᒪᑐᖃᒃᑯᓐᓂᖔᕐᑐᑦ ᐱᓕᕆᕕᖏᑦ ᐃᓚᐅᖃᑕᐅᔪᑦ ᐱᓕᒻᒪᒃᓴᕐᓂᕐᒥ ᐅᑯᐊᖑᓚᐅᕐᑐᑦ: 
ᐃᓄᑐᐃᓐᓇᕐᓄᑦ ᐊᑦᑕᕐᓇᕐᑕᐃᓕᒪᓂᕐᒧᑦ ᐅᑭᐅᕐᑕᕐᑐᒥ; ᐃᖏᖃᔪᓕᕆᔨᒃᑯᑦ ᑲᓇᑕᒥ; 
ᐃᖏᕋᔪᓕᕆᔨᒃᑯᑦ ᐊᑦᑕᕐᓇᕐᑕᐃᓕᒪᓂᕐᒧᑦ ᑲᑎᒪᔨᖏᑦ; ᑲᓇᑕᒥ ᓄᓇᖓᑕ ᑭᒃᓕᖓᓂᒃ 
ᐱᓕᕆᔩᑦ; ᑲᓇᑕᒧᐊᕐᐸᓪᓕᐊᔪᑦ ᓯᓚᑕᓂ ᐱᓕᕆᕕᖓ; ᓯᑯᓯᐅᑎᓕᕆᔨᒃᑯᑦ 
ᐅᒥᐊᕐᔪᐊᖃᕐᑎᑦ; ᐃᓄᓕᕆᔨᑐᖃᒃᑯᑦ; ᐊᕙᑎᓕᕆᔨᒃᑯᑦ ᑲᓇᑕᒥ; ᐸᓕᓯᒃᑯᑦ ᓄᓇᕗᑦᒥ; 
ᑲᓇᑕᒥ ᐅᓇᑕᕐᑐᒃᓴᒃᑯᑦ ᐃᓗᓕᖏᓐᓂᒃ; ᖃᓇᑕᒥ ᐅᓇᑕᕐᑐᒃᓴᐃᑦ ᓇᕈᑏᑦ (ᓄᓇᕗᑦ); 
ᐊᒻᒪᓗ ᐃᖃᓇᐃᔭᕐᑎᖏᑦ ᑲᓇᑕᒥ ᓯᕗᓕᕐᑎᖓᑕ ᑎᑎᕋᕐᕕᖓᓂᑦ.    
 
ᓄᓇᕗᒻᒥᖔᕐᑐᑦ ᒐᕙᒪᒃᑯᓐᓂᑦ ᐅᑯᐊ ᐱᓕᕆᕕᐅᔪᑦ ᐃᓚᐅᖃᑕᐅᓚᐅᕐᑐᑦ; 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ,ᐊᕕᒃᑐᕐᓯᒪᔪᓂ ᐃᓄᑐᐃᓐᓇᐃᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒪᓕᒐᓕᕆᔨᒃᑯᑦ (ᓄᓇᕗᑦᒥ ᑐᖁᖓᔪᓕᕆᔨ 
ᑎᑎᕋᕐᕕᖓᓂᑦ); ᐊᐃᓚᑦᑎᔨᒻᒪᕆᑦ ᐊᒻᒪᓗ ᒐᕙᒪᐅᖃᑎᒋᒃᓄᑦ ᐱᓕᕆᕕᖓ; ᕿᑭᕐᑕᓂ 
ᐋᓐᓂᐊᕕᒃ; ᐅᑭᐅᕐᑕᑐᒥ ᒥᑦᑕᕕᓕᕆᔨᑦ ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᑦ.  
 
ᓄᓇᓕᐸᐅᔭᖓ ᐃᖃᓗᐃᑦ ᐃᓚᐅᖃᑕᐅᓚᐅᕐᒥᔪᑦ ᐃᖃᓇᐃᔭᕐᑎᖏᑦ ᑐᐊᕕᕐᓇᕐᑐᓕᕆᔨᑦ 
ᐊᒻᒪᓗ ᖃᑦᑎᕆᔨᒃᑯᑦ. ᐊᓯᖏᓪᓗ ᒐᕙᒪᒃᑯᓐᓂᖔᕐᓯᒪᔪᑦ ᐊᒻᒪᓗ ᑲᑐᔾᔨᖃᑎᒌᓂᖓᕐᑐᑦ 
ᐃᓚᐅᖃᑕᐅᓚᐅᕐᒥᔪᑦ ᐅᕙᓘᓐᓂᑦ ᐸᕐᓇᒃᑕᐅᑎᓪᓗᒍ ᐃᓚᐅᖃᑕᐅᓚᐅᕐᑐᑦ. ᐅᓪᓗᐃᑦ 10 
ᐃᓗᐊᓂ ᐃᓄᒋᐊᒃᑎᒋᓚᐅᕐᑐᖅ 1500 ᐃᓄᐃᑦ ᐃᓚᐅᓚᐅᕐᑐᑦ ᓄᓇᕗᑦᒥ ᐊᓯᖏᓪᓗ 
ᐅᓄᕐᑐᑦ ᐊᑐᕙᒥᑦ, ᔭᓗᓇᐃᒥᑦ ᐊᓯᖏᓐᓂᓪᓗ ᐃᖃᓇᐃᔭᕐᑐᑦ ᐊᐅᓚᑕᐅᑎᓪᓗᒍ 
ᐃᑲᔪᕐᑐᐃᔪᑦ.  
 

 
ᖁᕐᓱᕐᑕᖅ ᑐᐱᖅ ᑐᐊᕕᕐᓇᕐᑐᓕᕆᓂᕐᒧᑦ ᐊᐅᓚᑦᑎᕕᒃ ᑲᖏᕐᖢᐊᓂ ᓄᓇᖓᓂ York 

Sound 
 

 
ᑲᓇᑕᒥ ᐅᓇᑕᒃᑐᒃᓴᐃᑦ ᓇᕈᑎᑦ ᓄᓇᕗᑦᒥ ᖃᐅᔨᓴᓚᐅᕐᑐᑦ ᑲᖏᕐᖢᒃᒥ York Sound 

ᓄᓇᖓᓂ 
 
ᑐᕋᒐᖃᓪᓗᐊᓚᐅᕐᑐᑦ ᐱᓕᒻᒪᒃᓴᕐᓂᖏᑦ ᐊᖏᔪᒥᒃ ᐳᓚᕋᑎᓂᒃ ᐃᓄᖃᕐᑐᖅ ᐅᒥᐊᕐᔪᐊᖅ 
ᐱᖃᓗᔭᒃᒥᒃ ᑐᓗᕐᓯᖑᐊᕐᖢᓂ ᐊᒻᒪᓗ ᐃᑲᕆᖑᐊᕐᖢᓂ, ᐅᓄᕐᑐᑦ ᐋᓐᓂᖑᐊᕐᖢᑎᒃ 
ᐅᓄᕐᑐᓪᓗ ᐃᐱᖑᐊᕐᖢᑎᒃ ᐃᒫᒍᑦ.   

ᑲᓇᑕᒥ ᐅᓇᑕᕐᑐᒃᓴᐃᑦ ᖃᖓᑕᓱᖃᕐᑎᑦ ᑎᑭᑎᑦᑎᓚᐅᕐᑐᑦ ᐱᕕᒃᓇᕐᑐᒃᑯᑦ ᖃᖓᑕᓱᒃᑯᑦ 
ᐱᓂᕐᓗᖓᔪᖃᕐᑎᓪᓗᒍ ᐃᑲᔪᑎᓂᒃ ᑲᑕᒐᐃᓪᓗᑎᒃ 
ᐋᓐᓂᐊᕕᒃᒥᒃ/ᐅᕐᖁᐊᕆᔭᐅᔪᓐᓇᕐᑐᓂᒃᓗ ᐃᓄᒃᓄᑦ 300-ᓄᑦ. ᑖᒃᑯᐊ ᐃᑲᔪᑎᑦ 
ᑲᑕᒐᕐᑕᐅᔪᑦ ᑕᐃᒪᐃᑦᑐᑐᐊᖑᓪᓗᑎᒃᓗ ᓄᓇᖃᕐᑐᓂ ᑲᓇᑕᒥ ᐊᒥᐊᓕᒃᑲᓂ ᒥᒃᓯᑯᒥᓗ 
ᐊᒻᒪᓗ ᑕᕙᓂ ᐱᓕᒻᒪᒃᓴᕐᕕᐅᔪᒥ ᓯᕗᓪᓕᕐᐸᖑᓚᐅᕐᑐᖅ ᐊᑐᕐᑕᐅᔭᕆᐅᕐᖢᑎᒃ. ᕿᓂᕐᑎᑦ 
ᐊᒻᒪᓗ ᐸᕐᓴᐃᔨᑦ ᐃᓕᓯᒪᔪᑦ ᑲᑕᐅᑎᒃᑯᑦ ᑎᑭᓚᐅᕐᒥᔪᑦ ᐋᕿᒃᓱᐃᓪᓗᑎᒃᓗ ᐃᑲᔪᑕᐅᔪᓂᒃ 
ᐊᒻᒪᓗ ᐃᓄᓕᓴᐃᖃᑕᐅᓪᓗᑎᒃ ᐋᓐᓂᓯᒪᔪᓂᒃ.  
 

 
ᐱᕕᒃᓇᕐᑐᒃᑯᑦ ᖃᖓᑕᓱᒥᒃ ᐱᓂᕐᓗᒃᑐᖃᕐᓂᕈᓂ ᐃᑲᔪᑎᑦ ᑲᑕᒐᕐᑎᑕᐅᔪᑦ ᖃᖓᑕᓱᕐᔪᐊᒧᑦ 

CF-130 Hercules aircraft. 
 
 

 
ᕿᓂᕐᑎᑦ ᐊᒻᒪᓗ ᐸᕐᓴᐃᔩᑦ ᐃᓕᓯᒪᔪᑦ ᑲᑕᐅᑎᒃᑯᑦ ᑎᑭᐅᑎᔪᑦ ᑕᕝᕗᖓ. 

 
ᑲᓇᑕᒥ ᐅᓇᑕᕐᑐᒃᓴᒃᑯᑦ ᐅᓇᑕᕐᑐᒃᓴᓂᒃ ᐋᓐᓂᓯᒪᖑᐊᑐᖃᐅᓚᐅᕐᑐᖅ ᐊᒻᒪᓗ 
ᑐᖁᖓᐅᖑᐊᕐᑐᑦ. ᐋᓐᓂᕐᓯᒪᖑᐊᕐᑐᑦ ᐊᐅᓪᓚᑎᑕᐅᕙᒃᖢᑎᒃ ᖁᓕᒥᒎᒃᑯᑦ ᐃᖃᓗᖕᓄᑦ 
ᑕᐃᑲᓂᓗ ᕿᑭᕐᑕᓂ ᐋᓐᓂᐊᕕᒃᒥ ᐱᓕᒻᒪᒃᓴᕆᓪᓗᑎᒃ ᐅᓄᕐᑐᓂᒃ ᐋᓐᓂᕐᓯᒪᔪᖃᕐᓂᕈᓂ 
ᐊᑐᐊᒐᖏᓐᓂᒃ. 
 
ᑐᖁᖓᔪᓕᕆᔨ ᑎᑎᕋᕐᕕᖓ ᑎᑭᑎᑦᑎᓚᐅᕐᑐᑦ ᑐᖁᖓᔪᓕᕆᔨᒥᒃ ᐃᑲᔪᕐᑎᖓᓂᒃ 
ᐊᕕᒃᑐᕐᓯᒪᔪᓂ ᓄᓇᕗᑦᒥ ᖃᐅᔨᕚᓪᓕᖁᓪᓗᒋᑦ ᖃᓄᕐ ᐅᓄᕐᑎᓪᓗᒋᑦ ᑐᖁᖓᔪᑦ 
ᑲᒪᒋᔭᐅᕙᒃᒪᖔᑕ.  

ᐅᑕᕐᑐᒃᓴᐃᑦ ᐃᓚᖏᑦ ᐃᑭᒪᖑᐊᓚᐅᕐᑐᑦ ᐅᒥᐊᕐᔪᐊᒥ ᐊᐅᓪᓚᕐᑎᑕᐅᓪᓗᑎᒃᓗ ᐃᖃᓗᖕᓄᑦ 
ᑐᖏᓕᐊ ᖃᓄᐃᑦᑐᖃᕐᑎᓪᓗᒍ ᐊᐅᓚᑦᑎᔨᐅᔪᖅ ᑕᕙᖓ ᑐᐊᕕᕐᓇᕐᑐᓄᑦ ᐊᐅᓚᑦᑎᔨᓂᑦ 
ᐃᖃᓇᐃᔭᕐᑎᖏᓪᓗ ᓄᓇᓕᐸᐅᔭᖓᓂᑦ ᐃᖃᓗᐃᑦ, ᐱᓕᕆᕕᖓᓗ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᑲᓇᑕᐅᑦ ᑭᒃᓕᖓᓂᒃ ᐱᓕᕆᔩᑦ ᐊᒻᒪᓗ ᑲᓇᑕᐅᑦ 
ᓯᓚᑕᓂᖔᕐᑐᓂᒃ ᐱᓕᕆᔩᑦ ᐃᑭᒪᔪᕕᓃᑦ ᑲᒪᒋᔭᐅᓪᓗᑎᒃ.   
 
ᑖᓐᓇ ᐊᖏᓚᖑᓚᐅᕐᑐᖅ ᐊᒻᒪᓗ ᐃᓗᓕᖃᐅᓛᖑᓚᐅᕐᑐᖅ ᐱᓕᒻᒪᒃᓴᕐᓂᐅᕙᒃᑐᓂ 
ᓄᓇᕗᒻᒥ, ᐱᓕᒻᒪᒃᓴᕐᓂᖏᑦ ᐊᒻᒪᓗ ᖃᐅᔨᔭᖏᑦ ᐃᖃᓇᐃᔭᕐᑎᐅᔪᑦ ᒐᕙᒪᒃᑯᑦ ᓄᓇᕗᒻᒥ 
ᐱᓕᕆᕕᖏᓐᓂ ᐃᑲᔪᑎᖃᓪᓚᕆᓚᐅᕐᑐᖅ ᐊᑭᓕᒐᒃᓴᐅᖏᑦᑐᒥᒃ. ᐃᖃᓇᐃᔭᕐᑎᑦ 
ᑐᐊᕕᕐᓇᕐᑐᓕᕆᓂᕐᒧᑦ ᐊᐅᓚᑦᑎᔨᐅᔪᑦ ᐃᓕᓚᐅᕐᑐᑦ ᐅᓄᕐᑐᓂᒃ ᐃᓕᑕᐅᔭᕆᐊᓕᒃᓂᒃ 
ᐊᑐᓕᕐᑎᑕᐅᓂᐊᕐᑐᓂᒃ ᓯᕗᓂᒃᓴᒥ.  
 

ᓄᓇᓕᒃᓂ ᑐᐊᕕᕐᓇᕐᑐᖃᕐᑎᓪᓗᒍ  ᐊᐅᓚᓂᖏᑦ 
ᐃᖃᓗᐃᑦ ᐊᒃᑕᕐᕕᖓ ᐃᑭᓚᐅᕐᓂᖓ  

 
ᖃᐅᔨᒪᔭᐅᒐᓚᒃᒪᑦ, ᐊᐅᔭᖓᓂ 2014 ᐊᔾᔨᐅᖏᑦᑐᓚᐅᕐᒪᑦ ᓄᓇᓕᐸᐅᔭᐃᑦ ᐃᖃᓗᐃᑦ 
ᐊᒃᑕᕐᕕᖓ ᐃᑭᓚᐅᕐᒪᑦ ᐱᒋᐊᕐᓂᖓᓂ ᒪᐃ ᐃᑯᒪᐃᓐᓇᓕᕐᖢᓂᓗ ᐊᐅᔭᓕᒫᖅ. 
ᐊᖓᔪᖃᒻᒪᕆᖓ ᓴᐳᓐᓂᐊᕐᓂᕐᒧᑦ ᐱᔨᓯᕐᓂᕐᒧᑦ ᐃᒃᓯᕙᐅᑕᐅᑦ ᑐᖏᓕᕆᓚᐅᕐᑕᖓ 
ᑲᑎᒪᔨᕋᓚᓂᒃ ᖃᓄᕐᑐᕈᑎᖃᕐᑐᓂ ᖃᐅᔨᓇᓱᒃᖢᑎᒃ ᕿᓄᖓᓱᑕᐅᔪᓂᒃᓗ 
ᐃᑲᔪᕐᑕᐅᓇᓱᒃᖢᓂ ᓄᓕᐸᐅᔭᖓ ᐃᖃᓗᐃᑦ ᖃᑦᑎᕆᓇᓱᒃᑎᓪᓗᒋᑦ ᐃᑯᒪᒥᒃ. 
 
ᐊᓐᓂᐊᖃᕐᑕᐃᓕᒪᑎᑦᑎᓂᕐᒧᑦ ᐊᖓᔪᖄᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 
ᐅᖃᓪᓚᒃᑎᑕᐅᓚᐅᕐᑐᖅ ᐅᖃᐅᔾᔨᒋᐊᕐᖢᓂ ᑲᑎᒪᔨᕋᓚᖑᔪᓂᒃ ᐅᓗᕆᐊᓇᕐᑐᓂᒃ 
ᐊᑦᑕᕐᓇᕐᑐᓂᒃᓗ ᐳᔪᕐᒧᑦ ᐊᒻᒪᓗ ᐃᑯᒪᕕᓂᕐᒥᑦ ᑲᑕᒐᕐᐸᓪᓕᐊᔪᒥᑦ. 
ᐃᖃᓇᐃᔭᖃᑎᒋᔭᐅᓪᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᐊᒻᒪᓗ ᒐᕙᒪᑐᖃᒃᑯᑦ 
ᐊᕙᑎᓕᕆᔨᖏᑦ ᐊᓂᕐᑎᕆᔭᕗᑦ ᓯᓚ ᖃᐅᔨᓴᕐᑕᐅᓪᓗᓂ ᑎᑭᑎᑦᑎᓪᓗᑎᒃᓗ ᖃᐅᔨᕈᑎᓂᒃ 
ᓄᓇᓕᒃᓂ ᐃᖃᓗᐃᑦ. ᐃᑯᒪᓂᓕᒪᖓᓂ ᐊᓂᕐᑎᕆᔭᓄᑦ ᓯᓚᒥ ᖃᐅᔨᓴᕐᑕᐅᓯᒪᓚᐅᕐᑐᖅ 
ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨ ᐊᖓᔪᖃᖓᑦ ᐅᖃᐅᔾᔨᒋᐊᖃᑦᑕᕐᖢᓂ ᐱᔭᕆᐊᖃᕋᖓᑦ. 
 
ᐃᑲᔪᕐᑕᐅᓇᓱᒃᖢᑎᒃ ᓄᓇᓕᐸᐅᔭᖓ ᖃᑦᑎᕆᓇᓱᒃᑎᓪᓗᒋᑦ ᓄᓇᓕᒃᓂ ᐊᒻᒪᓗ ᒐᕙᒪᒃᑯᑦ 
ᐱᔨᓯᕐᑕᖏᑦ ᑎᑭᑎᑦᑎᓚᐅᕐᑐᑦ ᐱᖓᓱᓂᒃ ᐊᖏᔪᓂ ᐃᒥᕐᒧᒃ ᒥᓪᓗᐊᕈᑎᓂᒃ ᐊᒻᒪᓗ 
ᑕᑭᓂᖃᓪᓗᐊᕐᑐᓂᒃ ᑭᓚᒥᑕᒥᒃ ᓱᓪᓗᓕᒃᓂᒃ ᓯᓕᒃᓂᖃᕐᖢᑎᒃ 4 ᐊᒻᒪᓗ 6 ᐃᓐᓂᔅᓯ. ᑖᒃᑯᐊ 
ᐱᖓᓱᑦ ᒥᓪᓗᐊᕈᑎᑦ, ᓱᓪᓗᓖᓪᓗ ᐊᒻᒪᓗ ᐃᓚᓪᓗᓂ ᐊᑕᐅᓯᕐᒥᒃ ᒥᓪᓗᐊᕈᑎᒥᒃ 
(ᐊᑐᕐᑕᐅᓚᐅᕐᑐᖅ ᐸᖕᓂᕐᑑᕐᒥ ᑐᐊᕕᕐᓇᑐᖃᕐᑎᓪᓗᒍ) ᐊᑐᕐᑕᐅᓚᐅᕐᑐᑦ ᐃᒥᕐᒥᒃ 
ᑎᖕᒦᑳᕐᕕᐅᓗ ᐃᑯᒪᔪᖅ ᖃᒥᒃᑲᖓᑦ ᐱᔭᕐᑕᐅᖃᑦᑕᕐᖢᑎᒃ ᐊᓯᐊᓄᓪᓗ ᐃᓕᐅᖃᕐᑕᐅᓪᓗᑎᒃ.  
 
ᓯᑎᐱᕆ 16−ᒥ ᐊᒃᑕᕐᕕᒃᒥ ᐃᑯᒪᔪᖅ ᖃᒥᓐᓂᕋᕐᑕᐅᓚᐅᕐᑐᖅ. ᐃᓕᕕᐅᓚᐅᕐᑐᑦ ᐅᓄᕐᑐᑦ 
ᑐᑭᓯᔾᔪᑕᐅᓪᓗᓂ ᐊᖏᓈᕐᑎᓪᓗᒍ ᐊᒃᑕᕐᕕᒃ ᐃᑯᒪᔪᖅ ᐊᒻᒪᓗ ᐅᓗᕆᐊᓇᕐᑐᖃᐅᕐᓂᖓᓂᒃ 
ᐊᑦᑕᕐᓇᕐᑐᓂᒃᓗ ᐃᓄᒃᓄᑦ ᐊᕙᑎᑦᑎᓐᓄᓪᓗ.  

ᐊᒃᓱᕈᑕᐅᓗᓂ ᒪᓕᒃᑕᐅᔭᕆᐊᖃᕐᑐᑦ ᐊᐅᓚᑦᑎᓂᕐᒧᑦ ᐊᑐᕐᑕᐅᔪᑦ ᐱᐅᓚᖑᔪᒃᑯᑦ ᓄᓇᕘᒻᒥ. 
ᐃᖃᓗᖕᓂ ᐊᒃᑕᕐᕕᖓ ᐃᑯᒪᔪᑑᓚᐅᖏᑦᑐᖅ ᑭᓯᐊᓂ ᐃᒃᐱᒃᓇᐅᑕᐅᓛᖑᓚᐅᕐᑐᖅ 
ᐃᓄᖏᓐᓄᑦ ᐊᕙᑎᖓᓄᓪᓗ. ᓈᒪᖏᒃᑐᒐᓗᐊᕐ ᑭᓯᐊᓂ ᐃᑭᒃᑲᓐᓂᑐᐃᓐᓇᕆᐊᓕᒃ 
ᐃᖃᓗᖕᓂᖏᒃᑯᓂ ᐊᓯᖏᓐᓂ ᓄᓇᓕᒃᓂ.   
 
ᐊᑐᖁᔨᕗᒍᑦ ᓄᓇᓕᓕᒫᑦ ᑐᐊᕕᕐᓇᕐᑐᕐᓯᐅᑎᒥᒃ ᐸᕐᓇᐅᑎᖃᕐᓗᓂ ᐊᒃᑕᕐᕕᒃ 
ᐅᓗᕆᐊᓇᕐᑐᓂᖏᓐᓂᒃ ᐊᒻᒪᓗ ᐃᑭᑦᑐᖃᕐᓂᕈᓂ ᑖᒃᑯᐊ ᐸᕐᓇᐅᑎᑦ 
ᖃᐅᔨᒋᐊᕐᑕᐅᖏᓐᓇᖃᑦᑕᕐᓗᑎᒃ ᐆᒃᑐᕐᑕᐅᕙᒃᓗᑎᒃᓗ. 
 
 

ᓄᓇᓕᒃᓂ ᑐᐊᕕᕐᓇᕐᑐᖃᕐᑎᓪᓗᒍ  ᐊᐅᓚᓂᖏᑦ 
ᒥᑦᑎᒪᑕᓕᒃᒥ ᓇᓗᓇᐃᕐᓯᓚᐅᕐᓂᖏᑦ ᑐᐊᕕᕐᓇᕐᑐᖃᓕᕐᓂᖓᓂᒃ ᓄᓇᓕᖓᓂ  

 
ᕕᕗᐊᕆ 11, 2015, ᓄᓇᓕᖓ ᒥᑦᑎᒪᑕᓕᒃ ᓇᓗᓇᐃᕐᓯᓚᐅᕐᑐᑦ ᑐᐊᕕᕐᓇᕐᑐᖃᕐᓂᖓᓂᒃ 
ᓄᓇᓕᖓᓂ. ᐊᐅᓚᐅᑎᖏᑦ ᓱᕋᑲᑕᒃᓂᖏᓐᓄᑦ ᒥᓪᓗᐊᕈᑎᖏᑦ ᑭᓈᓗᕕᓂᕐᒥᒃ ᓄᓇᓕᒃᓂ 
ᒥᓪᓗᐊᕐᑕᐅᔪᓐᓇᐃᓕᓚᐅᕐᒪᑕ. ᑕᐃᒪᐃᑎᓪᓗᒍ ᐱᕕᒃᓇᕐᑐᒥᒃ ᐋᓐᓂᐊᖃᕐᓇᖏᑦᑐᓕᕆᓂᒃᑯᑦ 
ᐅᓗᕆᐊᓇᕐᑐᖃᓕᓚᐅᕐᒪᑦ ᐊᒻᒪᓗ ᐃᓗᐊᓚᐅᖏᓪᖢᓂ ᐃᓄᖏᓐᓄᑦ. ᑭᓈᓗᒃᑯᕖᑦ 
ᒥᓪᓗᐊᕐᑕᐅᔪᓐᓇᐃᓕᓚᐅᕐᒪᑕ, ᑕᑕᓗᐊᕐᖢᑎᒃᓗ ᐊᒻᒪᓗ ᐃᓄᖏᑦ ᐃᒥᕐᒥᒃ 
ᑯᕕᑎᑦᑎᔪᓐᓇᐃᓪᓕᓪᓗᑎᒃ ᐊᖏᕋᖏᓐᓂ. 
 
ᑐᐊᕕᕐᓇᕐᑐᓕᕆᓂᕐᒧᑦ ᐊᐅᓚᑦᑎᔨᑦ ᖃᐅᔨᑎᑕᐅᓚᐅᕐᑐᑦ ᓇᓗᓇᐃᕐᕕᐅᓪᓗᑎᒃ ᐊᒻᒪᓗ 
ᑲᑎᑦᑎᑲᐅᑎᒋᓚᐅᕐᑐᑦ ᓄᓇᕗᑦᒥ ᑐᐊᕕᕐᓇᕐᑐᓕᕆᓂᕐᒧᑦ ᖃᓄᕐᑐᕈᑎᖃᕐᓂᐊᕐᑐᓂᒃ, 
ᑲᑎᒪᔨᐅᓚᐅᑲᒃᑐᑦ ᓴᕿᑕᐅᓯᒪᔪᑦ ᓄᓇᓕᒃᓂ ᐊᒻᒪᓗ ᒐᕙᒪᒃᑯᑦ ᐱᔨᓯᕐᑕᖏᓐᓂᑦ 
ᐱᓕᕆᕕᖓᓂ ᑐᐊᕕᕐᓇᕐᑐᖃᓕᕋᖓ ᑲᑎᒪᖃᑦᑕᕐᑐᑦ.  
 
ᓄᓇᓕᒃ ᐱᔪᒪᓯᒪᒐᓗᐊᕐᑎᓪᓗᒍ ᓄᑖᒥᒃ ᒥᓪᓗᐊᕈᑎᓂᒃ ᖃᖓᑕᓲᒃᑯᑦ ᑭᓯᐊᓂ 
ᐱᔭᒃᓴᐅᓚᐅᖏᒻᒪᑦ. ᐊᖏᔪᑦ ᖃᖓᑕᓲᕐᔪᐊᑦ ᓈᖁᕐᑐᔪᑦ ᐹᖏᑦᒥᑭᓗᐊᓚᐅᕐᒪᑕ 
ᒥᓪᓗᐊᕈᑎᒧᑦ, ᒥᓪᓗᐊᕈᑎᓗ ᐃᒍᑦᑎᕐᑕᐅᔭᕆᐊᖃᕋᔭᓚᐅᕐᒪᑦ ᐊᒻᒪᓗ ᑎᑭᓯᒪᓕᕋᓗᐊᕈᓂ 
ᐊᖏᔪᒧᑦ ᑭᕕᒃᓯᓯᒧᑦ ᑭᓯᐊᓂ ᐋᕿᒃᓱᕐᑕᐅᒐᔭᓚᐅᕐᒪᑦ. 
 
ᐅᕿᖏᑦᑐᓂᒃ ᓄᓇᓯᐅᑎᕐᔪᐊᓂᒃ ᐊᐅᓚᐅᓯᕆᔨ (ᐊᑭᓕᕐᑕᐅᓯᒪᓪᓗᓂ ᖃᖓᑕᓲᒃᑯᑦ 
ᐊᑐᕚᒥᑦ) ᖃᐅᔨᓴᓯᑲᐅᑎᒋᓚᐅᕐᑐᖅ ᓴᓇᔭᐅᔪᓐᓇᕐᒪᖔᑕ. ᐃᓗᓕᖏᓐᓂᒃ ᐋᕿᒃᓱᐃᔩᑦ 
ᑲᑎᒪᔨᖏᑦ ᑐᐊᕕᕐᓇᕐᑐᓕᕆᔨᒃᑯᑦ ᐅᖄᓚᑲᑕᓚᐅᕐᑐᑦ ᐃᓚᒃᓴᕐᓯᐅᕐᖢᑎᒃ ᐊᒻᒪᓗ ᓱᒃᑲᔪᒃᑯᑦ 
ᑎᑭᓴᕐᑕᐅᖃᑦᑕᓚᐅᕐᑐᑦ ᑎᑭᑎᑕᐅᕙᒃᓗᑎᒃᓗ ᓄᓇᓕᒃᓄ. ᐅᕿᖏᑦᑐᓂᒃ ᓄᓇᓯᐅᑎᕐᔪᐊᓂᒃ 
ᐊᐅᓚᐅᓯᕆᔨ ᐋᕿᒃᓱᐃᓚᐅᕐᒥᔪᖅ ᐊᓯᖏᓐᓂᒃ ᓄᓇᓯᐅᑎᕐᔪᐊᓂᒃ ᓄᓇᓕᒃᓂ. 
ᐃᓚᒃᓴᕐᑕᖑᔭᕆᐊᖃᓚᐅᕐᒪᑕ ᐃᓚᖏᑦ ᐊᒥᐊᓕᒃᑲᓂᑦ ᐊᒻᒪᓗ ᒥᒃᓯᑯᒥᑦ 
ᐊᐅᓪᓚᕐᑎᑕᐅᑲᐅᑎᒋᖃᑦᑕᓚᐅᕐᑐᑦ ᒥᑦᑎᒪᑕᓕᒃᒧᑦ.  
 
ᑐᐊᕕᕐᓇᕐᑐᖃᕐᓂᖓᓂᒃ ᓇᓗᓇᐃᕐᓯᓯᒪᓂᖅ ᐃᓱᓕᓚᐅᕐᑐᖅ ᕕᕗᐊᕆ 26.  

ᑎᑎᕋᕐᓯᒪᔪᑦ ᐊᕕᒃᑐᕐᓯᒪᔪᑦ 1.0 ᓄᓇᓕᒃᓂ ᑐᐊᕕᕐᓇᕐᑐᖃᕐᑎᓪᓗᒍ  ᐊᐅᓚᓂᖏᑦ  
ᐸᕐᓇᐅᑎᑦ ᖃᓄᓕᖓᓕᕐᒪᖔᑕ (ᐅᓪᓗᖓᓂ ᒪᔨ 31/15) 

 
ᓄᓇᓕᒃ 
 

ᐱᓕᒻᒪᒃᓴᐃᓂᖅ 
ᐱᔭᕇᕐᑐᖅ  
 

ᐃᓚᐅᖃᑕᐅᔪᑦ  ᑐᐊᕕᕐᓇᕐᑐᓕᕆᓂᕐᒧᑦ 
ᐸᕐᓇᐅᑎ/ᒪᓕᒐᕋᓛᑦ 
ᖃᓄᐃᓕᖓᓂᖏᑦ  
 

ᐃᖃᓗᐃᑦ  ᑎᓯᐱᕆ 2008 16 ᐱᔭᕇᕐᑐᖅ/ᓄᑕᖑᕆᐊᕐᑐᖅ  
ᑲᖏᕐᖠᓂᖅ  ᒪᔨ 2009 11 ᐱᔭᕇᕐᑐᖅ 
ᐃᖃᓗᒃᑑᑦᑎᐊᖅ  ᒪᐃ 2009 19 ᐱᔭᕇᕐᑐᖅ 
ᑕᓗᕐᔪᐊᖅ ᐅᑐᐱᕆ 2009 14 ᐱᔭᕇᕐᑐᖅ 
ᑰᖔᕈᒃ  ᐅᑐᐱᕆ 2009 14 ᐱᔭᕇᕐᑐᖅ 
ᑎᑭᕋᕐᔪᐊᖅ  ᓄᕕᐱᕆ 2009 13 ᐱᔭᕇᕐᑐᖅ 
ᖃᒪᓂᑦᑐᐊᖅ  ᓄᕕᐱᕆ 2009 12 ᐱᔭᕇᕐᑐᖅ 
ᑰᖔᕈᒃ  ᔭᓄᐊᕆ 2010 9 ᐱᓕᕆᐊᖑᔪᖅ   
ᐅᕐᓱᕐᑑᖅ  ᔭᓄᐊᕆ 2010 15 ᐱᔭᕇᕐᑐᖅ 
ᓇᐅᔮᑦ  ᒪᔨ  2010 11 ᐱᔭᕇᕐᑐᖅ 
ᐊᕐᕕᐊᑦ  ᒪᔨ  2010 10 ᐱᔭᕇᕐᑐᖅ 
ᑭᒻᒥᕈᑦ  ᐊᐃᕆᓕᑦ 2010 12 ᐱᔭᕇᕐᑐᖅ 
ᑭᙵᐃᑦ  ᒪᐃ 2010 14 ᐱᔭᕇᕐᑐᖅ 
ᒥᑦᑎᒪᑕᓕᒃ  ᒪᐃ 2010 14 ᐱᑐᖃᐅᓗᐊᕐᑐᖅ/ᓄᑕᖑᕆᐊᓕᒃ  
ᐃᒡᓗᓕᒃ  ᒪᐃ 2010 14 ᐱᔭᕇᕐᑐᖅ 
ᓴᓂᕋᔭᒃ  ᓯᑎᐱᕆ 2010 12 ᐱᔭᕇᕐᑐᖅ 
ᑲᖏᕐᑐᒑᐱᒃ  ᓯᑎᐱᕆ 2010 9 ᐱᔭᕇᕐᑐᖅ 
ᓴᓪᓖᑦ  ᐅᑐᐱᕆ 2010 15 ᐱᔭᕇᕐᑐᖅ 
ᐃᒃᓗᓕᒑᕐᔪᒃ  ᐅᑐᐱᕆ 2010 9 ᐱᔭᕇᕐᑐᖅ 
ᓴᓂᑭᓗᐊᖅ  ᑎᓯᐱᕆ 2010 12 ᐱᔭᕇᕐᑐᖅ/ᓄᑕᖑᕆᐊᓕᒃ  
ᐃᒃᐱᐊᕐᔪᒃ  ᔭᓄᐊᕆ 2011 14 ᐱᔭᕇᕐᑐᖅ 
ᐊᐅᓱᐃᑦᑐᖅ  ᔭᓄᐊᕆ 2011 15 ᐱᔭᕇᕐᑐᖅ 
ᖃᐅᓱᐃᑦᑐᖅ  ᔭᓄᐊᕆ 2011 14 ᐱᔭᕇᕐᑐᖅ 
ᐸᖕᓂᕐᑑᖅ  ᕕᕗᐊᕆ 2011 17 ᐱᓕᕆᐊᖑᔪᖅ  
ᕿᑭᕐᑕᕐᔪᐊᖅ  ᕕᕗᐊᕆ 2011 12 ᐱᔭᕇᕐᑐᖅ 

ᕿᓂᕐᓂᖅ ᐊᒻᒪᓗ ᐸᕐᓴᐃᓂᖅ  
ᕿᓂᕐᓂᖅ ᐊᒻᒪᓗ ᐸᕐᓴᐃᓂᖅ ᐊᐅᓚᓂᕆᓗᐊᕐᑕᕐᑕᖓ ᓱᓕ ᓴᐳᓐᓂᐊᕐᓂᕐᒧᑦ ᐱᔨᓯᕐᑎᐅᔪᓄᑦ. 
ᐊᐅᓚᓂᖃᕐᑐᒍᑦ ᐃᑲᕋᓂᒃ 24 ᖃᐅᑕᒪᑦ ᑭᐅᔭᐅᔪᓐᓇᕐᓗᓂ ᖃᖓᓕᒫᒃᑯᑦ ᕿᓂᕐᑐᖃᕆᐊᖃᓕᕈᓂ 
ᐸᕐᓴᐃᔭᕆᐊᖃᕐᑐᖃᕈᓂ ᐅᖃᓚᔪᖃᕌᖓᑦ. ᐅᓄᕈᓐᓃᕐᐸᓪᓕᐊᒐᓗᐊᕐᑎᓪᓗᒋᑦ ᐅᖃᓚᖃᑦᑕᕐᑐᑦ 
2014, ᐅᓄᕐᒪᑕ ᓱᓕ ᐅᖃᓚᖃᑦᑕᕐᑐᑦ ᐊᒻᒪᓗ ᑲᑎᓪᓗᒋᑦ ᑭᐅᔭᐅᖃᑦᑕᕐᑐᑦ ᐅᓄᕐᓯᕙᓪᓕᐊᓪᓗᑎᒃ. 
 
ᑐᐊᕕᕐᓇᕐᑐᓕᕆᓂᕐᒧᑦ ᐊᐅᓚᑦᑎᔨᑦ ᐊᖏᓕᒋᐊᓚᐅᕐᑐᑦ ᑐᓐᓂᕆᔭᐅᓪᓗᑎᒃ ᑮᓇᐅᔭᓂᒃ ᕿᓂᕐᓂᕐᒧᑦ 
ᐸᕐᓴᐃᓂᕐᒧᓪᓗ $300,000.00 ᑲᑎᓕᒪᕐᓗᒋᑦ ᐊᑐᕈᒫᕐᑐᑦ $350,000.00. ᑖᓐᓇ ᑮᓇᐅᔭᕐ 
ᐊᑐᕐᑕᐅᓂᐊᕐᑐᖅ ᕿᓂᕐᓂᕐᒧᑦ ᐸᕐᓴᐃᓂᕐᒧᓪᓗ ᓄᓇᕘᒻᒥ. 
 
ᖄᒃᑲᓐᓂᐊᒍᑦ ᑖᓱᒪ $350,000.00 ᐋᕿᒃᓯᓯᒪᔪᒍᑦ $500,000.00 ᐱᖁᑎᓄᑦ ᐊᑐᕐᑕᐅᓂᐊᕐᓗᓂ, 
ᓇᓂᓯᔾᔪᑎᑦ ᓇᕿᑦᑕᕆᐊᓕᑦ ᐊᑭᓕᕆᐊᖃᕐᓂᖏᓐᓄᑦ ᐊᒻᒪᓗ ᖃᖓᑦᑕᕐᑎᑕᐅᓯᒪᔪᒃᑯᑦ 
ᐅᖃᓚᐅᑎᓄᑦ ᐊᑐᕐᑕᐅᓂᖏᓐᓄᑦ ᐊᑭᓕᐅᑎᒃᓴᐃᑦ. ᐱᒋᐊᕐᑎᑦᑎᓯᒪᔪᒍᑦ ᑭᖑᕕᕐᑕᐅᕙᓪᓕᐊᓪᓗᑎᒃ 
ᐱᑐᖃᐅᓂᕐᓴᐃᑦ ᓇᓂᓯᔾᔪᑎᑦ ᓇᕿᑦᑕᕆᐊᓖᑦ ᓯᕗᓂᒃᓴᒥᓗ ᐊᓯᖏᓐᓂᒃ ᖃᐅᔨᒋᐊᕐᓛᕐᑐᒍᑦ 
ᓄᑕᖑᓂᕐᓴᓂᒃ ᐊᑐᕐᑕᐅᒧᓐᓇᕐᑐᓂᒃ ᐃᓄᒃᓄᑦ ᐱᔭᕆᐊᖃᓕᕋᖓᑕ.   
 
ᐃᖃᓇᐃᔭᖃᑎᒋᓪᓗᑎᒍ ᕿᓂᕐᓂᕐᒥᒃ ᐸᕐᓴᐃᓂᕐᒥᒃᓗ ᐃᑲᔪᖃᑦᑕᕐᑐᑦ ᑲᑐᔾᔨᖃᑎᒌᖏᑦ ᑲᓇᑕᒥ 
ᐱᔭᕇᕐᓯᓚᐅᕐᑐᒍᑦ ᑲᓇᑕᒥ ᐃᓕᓴᕆᔭᐅᓯᒪᔪᒃᑯᑦ ᐃᓕᓐᓂᐊᕐᑎᑦᑎᓂᕐᒥᒃ ᐃᑲᔪᖃᑦᑕᕐᑐᓄᑦ. 
ᐃᓕᓴᕆᔭᐅᔾᔪᑎ ᓯᕗᓪᓕᕐᐸᖑᔪᖅ ᓄᓇᕐᔪᐊᕐᒥ ᐃᓱᒪᒋᔭᐅᕙᓪᓕᐊᓕᕐᖢᓂᓗ ᐊᓯᖏᓐᓄᑦ 
ᓄᓇᕐᔪᐊᕐᒥᐅᓄᑦ ᒪᓕᒃᑕᐅᔪᒪᓪᓗᓂ. ᐱᒋᐊᕐᑎᑦᑎᓯᒪᓕᕐᐳᒍᑦ ᐃᓕᓐᓂᐊᕐᑎᑦᑎᓂᕐᒥᒃ 
ᒪᓕᒃᑕᐅᒐᔭᕐᑐᒥᒃ ᐃᑲᔪᖃᑦᑕᕐᑐᓄᑦ.  
 
ᓄᓇᕗᑦ ᐊᒻᒪᓗ ᓄᓇᕕᒃ ᐅᓂᑲᓂᒃ ᓴᕿᔮᕐᑎᑦᑎᓚᐅᕐᑑᒃ ᐃᓄᒋᐊᒃᑎᒋᔪᓄᑦ 200 ᕿᓂᕐᓂᕐᒥᒃ 
ᐸᕐᓇᐃᓂᕐᒥᒃᓗ ᑲᑎᒪᓂᖃᕐᑎᓪᓗᒋᑦ ᓇᐃᐊᒍᓚ ᕙᐊᓪᒡ Niagara Falls. ᐱᔾᔪᑎᖃᓚᐅᕐᑐᒍᑦ 
ᐱᔭᕆᐊᖃᕐᓂᖓᓂᒃ ᓯᑯᓯᐅᑎᓕᕆᔨᒃᑯᑦ ᐅᒥᐊᕐᔪᐊᖃᕐᑎᑦ ᐅᓄᕐᓯᒋᐊᕆᐊᖃᕐᓂᖏᓐᓂᒃ 
ᐅᑭᐅᕐᑕᕐᑐᒥ ᑲᓇᓇᖓᓂ ᐊᒻᒪᓗ ᖃᖓᑕᓱᑦ ᐊᑐᐃᓐᓇᐅᑎᑕᐅᔪᑦ ᐅᑭᐅᕐᑕᕐᑐᒧᑐᐊᖅ. ᑕᐃᒪᖓᑦ 
ᑲᑎᒪᓚᐅᕐᑎᓪᓗᒋᑦ ᐅᖃᖃᑎᒋᔭᐅᓯᒪᓕᕐᑐᑦ ᓯᑯᓯᐅᑎᓕᕆᔨᒃᑯᑦ ᐅᒥᐊᕐᔪᐊᖃᕐᑎᐅᔪᑦ ᖃᓄᕐ 
ᐅᓄᕐᓯᒋᐊᕐᑕᐅᔪᓐᓇᕐᒪᖓᑕ ᐊᒻᒪᓗ ᖃᓄᕐ ᐃᑲᔪᕐᑐᕐᑕᐅᔭᕆᐊᖃᕐᒪᖓᑕ ᒐᕙᒪᑐᖃᒃᑯᑦ ᐊᖏᓂᕐᓴᒥᒃ 
ᑮᓇᐅᔭᓂᒃ ᐅᓄᕐᓯᒋᐊᕐᑕᐅᓗᑎᒃᓗ. 
 

ᐱᓕᒻᒪᒃᓴᐃᓂᖅ 
ᑕᐃᒪᐃᒃᑲᓐᓂᕆᕗᒍᑦ ᑕᒪᑐᒪᓂ ᐊᕋᒍᒥ, ᓄᓇᕗᑦ ᑐᐊᕕᕐᓇᕐᑐᓕᕆᓂᕐᒧᑦ ᐊᐅᒪᑦᑎᔨᑦ 
ᐊᖏᕐᓯᓚᐅᕐᑐᑦ $250,000 ᓄᓇᓕᒃᓂ ᐱᓕᒻᒪᒃᓴᐃᓂᕐᒧᑦ ᑲᑐᔾᔨᖃᑎᒌᖏᓐᓄᑦ 
ᐃᓕᓐᓂᐊᕐᑎᖁᓪᓗᒋᑦ ᐱᒋᐊᓕᓴᕐᑐᓄᑦ, ᐱᓕᒪᔪᓄᑦ ᐊᖅᒪᓗ ᑐᑭᒧᐊᒃᑎᑦᑎᓂᕐᒥᒃ 
ᕿᓂᕐᓂᕐᒥᒃ ᐊᒻᒪᓗ ᐸᕐᓴᐃᔪᓄᑦ ᐱᓕᒻᒪᒃᓴᐃᓂᕐᒧᑦ. ᓄᓇᓖᑦ ᐅᓄᕐᓂᖏᓪᓗ ᐃᓚᐅᔪᑦ 
ᑎᑎᕋᕐᓯᒪᔪᑦ ᓄᓇᓕᒃᓂ ᐱᓕᒻᒪᒃᓴᐃᓂᕐᒧᑦ ᑲᑐᔾᔨᖃᑎᒌᖏᑕ ᐅᓂᑲᓕᐊᖏᓐᓂ ᐊᕋᒍᒧᑦ.  
 
ᐅᖃᐅᓯᐅᓚᐅᕐᑐᖅ ᐊᕋᒍᓂ ᐅᓂᒃᑲᖏᓐᓂ, ᐱᓕᕆᕕᒃᐳᑦ ᐊᑐᕐᓂᖏᓐᓂᒃ ᑲᓇᑕᒥ 
ᑎᑎᕋᕐᑕᐅᓯᒪᔪᓂᒃ ᑲᑎᑦᑎᕕᐅᕙᓪᓕᐊᓪᓗᓂᓗ. ᐃᓱᒪᓗᑕᐅᔪᑦ ᐅᖃᐅᓯᐅᖃᑦᑕᕐᓯᒪᔪᑦ 
ᑎᑎᕋᕐᑕᐅᓯᒪᔪᑦ ᑲᑎᖓᓂᖃᖏᓗᐊᕐᓂᖏᓐᓂᒃ ᐊᒻᒪᓗ ᓄᑕᖑᕆᐊᖃᕐᓂᖏᓐᓐᓄᑦ 
ᐊᑐᕐᑕᐅᑦᑎᐊᖃᑦᑕᖏᒻᒪᑕ. ᐊᓯᖏᓐᓂᒃ ᕿᓂᕈᕙᓪᓕᐊᔪᑦ ᑎᑎᕋᕐᓯᒪᔪᑦ 
ᑲᑎᑕᐅᔾᔪᑎᒃᓴᖏᓐᓂᒃ ᓄᓇᓕᒃᓂᓗ ᑎᑎᕋᕐᑕᐅᖃᑦᑕᓕᕐᓗᑎᒃ. 

ᐅᓄᕐᓂᖏᑦ ᐅᖃᓚᔪᕕᓂᑦ ᑲᒪᒋᔭᐅᔪᕕᓂᑦ ᐊᒻᒪᓗ ᐃᓗᓕᖏᑦ ᖃᓄᐃᑦᑐᕕᓃᑦ ᐊᕋᒍᒥ 
ᐃᓱᓕᑎᓪᓗᒍ ᑎᓯᐱᕆ 31, 2014 ᐊᑖᓂ ᑎᑎᕋᕐᓯᒪᔪᑦ (ᑲᑎᑕᐅᓯᒪᔪᑦ ᑎᑎᕋᕐᓯᒪᔪᑦ 
ᒪᓕᒃᓗᒋᑦ ᑲᓇᑕᒥ ᐊᕋᒍᒧᑦ ᔭᓄᐊᕆ 1−ᒥᑦ ᑎᓯᐱᕆ 31,2014-ᒧᑦ). 
 

ᑎᑎᕋᕐᓯᒪᔪᑦ ᐊᕕᒃᑐᕐᓯᒪᔪᑦ 2.0 ᕿᓂᕐᓂᖅ ᐊᒻᒪᓗ ᐸᕐᓴᐃᓂᖅ ᑎᑎᕋᕐᓯᒪᔪᑦ  
 

ᖃᓄᐃᓕᐅᕐᑐᑦ  
 

 
ᑲᑎᓪᓗᒋᑦ  

ᑕᕆᐅᕐᒥ ᐃᒫᓂ  43 

ᐊᖑᓇᓱᒃᑐᑦ  97 

ᑕᖕᒫᕐᓯᒪᔪᑦ 3 

ᐱᓱᔪᒃᑐᑦ  4 

ᓯᒃᔭᒥ ᐃᖃᓗᒐᓱᒃᑐᑦ  2 

ᓄᓇᓯᐅᑎᒃᑯᑦ  2 

ᐊᓯᖏᑦ/ᖃᐅᔨᒪᔭᐅᖏᑦᑐᑦ  66 

ᑲᑎᓪᓗᒋᑦ ᖃᓄᐃᓕᐅᕐᑐᑦ  217 

ᕿᓂᕐᑕᐅᔪᑦ ᐅᓄᕐᓂᖃᓚᐅᕐᑐᑦ 450 ᐃᓄᑐᐊᑦ ; ᐊᕙᓗᐊᖏᑦ 50% ᕿᓂᕐᑕᐅᔪᑦ 
ᐅᕐᓱᐃᕈᑎᓂᕐᒧᑦ ᓱᕋᐅᔾᔨᓂᕐᒧᓪᓗ. 

 
ᑎᑎᕋᕐᓯᒪᔪᑦ ᐊᕕᒃᑐᕐᓯᒪᔪᑦ  3.0 ᖃᓄᐃᑦᑐᖃᓚᐅᕐᓂᖏᑦ ᑕᕿᖏᓐᓂ 

 
ᖃᓄᐃᓕᐅᕐᑐᑦ ᑕᕿᒥ  

 

 
ᑲᑎᓪᓗᒋᑦ  

ᔭᓄᐊᕆ  14 

ᕕᕗᐊᕆ  12 

ᒪᔾᔨ  25 

ᐊᐃᕆᓖᑦ  21 

ᒪᐃ  30 

ᔪᓂ  24 

ᔪᓚᐃ  12 

ᐊᒋᓯ  22 

ᓯᑎᐱᕆ  14 

ᐅᑐᐱᕆ  13 

ᓄᕕᐱᕆ  12 

ᑎᓯᐱᕆ  18 

ᑲᑎᓪᓗᒋᑦ ᖃᓄᐃᓕᐅᕐᑐᑦ  217 

ᓇᓂᓯᔾᔪᑎ ᓇᕿᑦᑕᕆᐊᓕᑦ ᐊᑐᐃᓐᓇᐅᑎᑕᐅᓚᐅᕐᑐᑦ ᒐᕙᒪᒃᑯᓐᓄᑦ ᓄᓇᕗᑦ 
ᐊᑐᕐᑕᐅᓚᐅᕐᑐᑦ 89−ᓄᑦ ᖃᓄᐃᑦᑐᖃᕐᑎᓪᓗᒍ (ᐃᓚᓐᓇᑎᒋᓪᓗᐊᖅ 41% ᑲᑎᑦᑐᓂᑦ). 

ᑎᑎᕋᕐᓯᒪᔪᑦ ᐊᕕᒃᑐᕐᓯᒪᔪᑦ  4.0 ᕿᓂᕐᓂᖅ ᐊᒻᒪᓗ ᐸᕐᓴᐃᓂᖅ ᐊᑭᓕᐅᑎᓯᒪᔪᑦ 

ᐊᐅᓚᓂᖓᑕ ᐊᕋᒍᖓᓂ  2014/15 
 

ᐋᕿᒃᓯᒪᔪᖅ  $300,000.00 
ᖃᖓᑕᓲᑦ ᕿᓂᕐᑐᓄᑦ ᐸᕐᓴᕐᑕᐅᔪᓄᓪᓗ  $63,835.54 

ᓄᓇᓕᒃᓄ ᑐᓂᔭᐅᔪᑦ ᐱᖃᓯᐅᑎᓪᓗᒋᑦ 
ᕿᓂᕐᓂᕐᒧᑦ ᐊᒻᒪᓗ ᐱᖁᑎᖏᓐᓄᑦ ᓱᕐᓗ 
ᐅᖃᒪᐅᑎᓄᑦ, ᓇᓂᓯᔾᔪᑎᓄᑦ 
ᑕᒻᒪᕇᒃᑯᑎᓄᓪᓗ ᐊᓯᓪᓕᕐᑕᐅᓂᖏᓐᓄᑦ  

$40,555.01   

ᑲᑎᓪᓗᒋᑦ  $104,390.55 
 
 

ᑎᑎᕋᕐᓯᒪᔪᑦ ᐊᕕᒃᑐᕐᓯᒪᔪᑦ  5.0 ᕿᓂᕐᓂᖅ ᐊᒻᒪᓗ ᐸᕐᓴᐃᓂᖅ ᑐᓂᔭᐅᖃᑦᑕᕐᑐᑦ 
ᐊᑭᓕᐅᑎᓯᒪᔪᓪᓗ ᐊᐅᓚᓂᖓᑕ ᐊᕋᒍᖓᓂ 2014/15 

 
ᐃᑲᔪᑕᐅᔪᑦ ᑐᓐᓂᖁᑕᐅᔪᓪᓗ 

ᐋᕿᒃᓯᒪᔪᖅ  
$500,000.00 

ᓄᓇᓕᒃᓂ ᐱᓕᒻᒪᒃᓴᐃᓂᕐᒧᑦ 
ᑲᑐᔾᔨᖃᑎᖐᖏᑦ  

$250,000.00 

ᐊᕋᒍᑕᒫᑦ ᓇᓂᓯᔾᔪᑎᑦ ᐊᐅᓚᔾᔪᑎᖏᓐᓄᑦ 
ᐊᑭᓕᐅᑎᑦ    

$  56,243.75 
 

ᓄᓇᓕᒃᓂ ᖃᖓᑦᑕᕐᑎᑕᐅᓯᒪᔪᒃᑯᑦ 
ᐅᖃᓚᐅᑎᑦ ᐊᑭᓕᐅᑎᑦ  

$  56,848.49  
 

ᑲᑎᓪᓗᒋᑦ  $363,092.24 

ᐃᑲᔪᖃᑦᑕᕐᑐᑦ ᐃᓕᓴᕆᔭᐅᓂᖏᑦ 
 
ᐱᓕᕆᕕᒃᐳᑦ ᐃᓕᓴᕐᓯᔪᒪᒃᒪᑕ ᖁᔭᓕᓪᓗᑎᒃᓗ ᕿᓂᖃᑕᐅᖃᑦᑕᕐᑐᓂᒃ ᐸᕐᓴᐃᖃᑦᑕᕐᑐᓂᒃ 
ᐃᑲᔪᖃᑦᑕᕐᑐᓂᒃ ᐃᑲᕋᒐᓴᒃᓄᑦ ᕿᓂᖃᑦᑕᕐᒪᑕ, ᐃᓛᓐᓂᓪᓗ ᓯᓚᕈᔪᑎᓪᓗᒍ 
ᓇᖏᐊᕐᓇᕐᑐᖃᐅᕐᑎᓪᓗᒍᓗ ᕿᓂᕐᑎᓪᓗᒋᑦ. ᑖᒃᑯᐊ ᐃᑲᔪᖃᑦᑕᕐᑐᑦ ᐃᓄᓕᒃᓯᓯᒪᒃᒪᑕ 
ᐅᓄᕐᑐᓂᒃ ᐊᒃᓱᕈᑎᖃᕐᓂᕐᒥᓄᑦ ᐸᕐᓴᐃᕙᒃᖢᑎᒃ ᓄᓇᕘᒻᒥ.  

